
ABSTRAK 

Kajian ini telah dijalankan untuk menentukan kumpulan pengguna berdasarkan 
jantina dan umur yang membeli chocolate bar jenama antarabangsa dan tempatan, 
mengenalpasti jenis, jenama dan ciri-ciri kualiti chocolate bar yang mempengaruhi 
pembelian pengguna serta mengkaji pengetahuan pengguna tentang pelabelan 
makanan (nilai nutrisi dan logo halal) di Malaysia. Sebanyak 400 orang pelajar 
Universiti Malaysia Sabah (UMS) telah dipilih sebagai subjek kajian melalui 
persampelan rawak. Subjek dikehendaki mengisi borang soal selidik dan data 
dianalisis menggunakan perisian komputer Statistical Package for the Social 
Sciences (SPSS) versi 12.0 yang melibatkan statistik deskriptif dan ujian khi kuasa 
dua. Kajian mendapati lebih ramai responden perempuan (67%, 268 orang) yang 
membeli chocolate bar berbanding responden lelaki (33%, 132 orang). Majoriti 
responden, 86% (344 orang) adalah berusia antara 20 hingga 24 tahun Chocolate 
bar jenis kekacang adalah yang paling digemari oleh responden (59%, 236 orang). 
Ujian khi kuasa dua menunjukkan responden cenderung membeli chocolate bar 
jenama antarabangsa berbanding jenama tempatan iaitu X2 (1, n=400) = 249.640, 
p=O.OOO (p<0.05) di mana, Crisp ialah jenama tempatan yang mendapat sambutan 
menggalakkan oleh 8% (32 orang) responden dan jenama antarabangsa Cadbury 
merupakan pilihan utama oleh 69.5% (278 orang) responden. Kedua-dua jantina 
lebih mengutamakan ciri-ciri sensori (55.8%, 223 orang), jenama (65.3%, 261 orang), 
kandungan bahan (57.3%, 229 orang) dan harga (59.5%, 238 orang) apabila 
membeli chocolate bar. Terdapat ramai responden perempuan (37.5%, 150 orang) 
yang membaca label makanan berbanding responden lelaki (14.8%, 59 orang). 
Responden kurang mengutamakan ciri-ciri pembungkusan (25.8%, 103 orang), 
negara pengeluar (24.3%, 97 orang), logo halal (30.3%, 121 orang) dan hadiah 
percuma (0.3%, 1 orang) ketika membeli chocolate bar. Hanya 10.8% (43 orang) 
yang mempunyai pengetahuan tentang maklumat yang wajib dilabelkan pada label 
makanan. Sebanyak 53% (212 orang) responden menyedari bahawa pengeluar 
makanan tidak dibenarkan membuat tuntutan kesihatan berdasarkan nilai nutrisi 
pad a produk makanan. Secara keseluruhan, responden Melayu mempunyai 
pengetahuan halal yang lebih baik berbanding responden bukan Melayu. 

ABSTRACT 

COMPARISON OF QUALITY OF INTERNA TlONAL AND LOCAL BRAND 
CHOCOLATE BARS IN FOOD LABELLING (NUTRITIONAL VALUE AND 

HALAL LOGO) AMONG UNIVERSITI MALA YSIA SABAH (UMS) 
STUDENTS 

This study was conducted to determine consumer groups according to gender and 
age which purchase international and local brand chocolate bars, to identify the 
types; brand and quality attributes of chocolate bars and to study consumers' 
knowledge on food labelling (nutritional value and halallogo). A total of 400 Universiti 
Malaysia Sabah (UMS) students were recruited through random sampling. Subjects 
were needed to fill in the questionnaire and data were analyzed using Statistical 
Package for the Social Sciences (SPSS) version 12.0 computer software which 
involved descriptive statistics and chi square test. Study found that more female 
(67%, 268 persons) respondents purchased chocolate bars than male (33%, 132 
persons) respondents. Majority of the respondents, 86% (344 persons) were aged 
between 20 to 24 years old. Chocolate bars with nuts were liked most by the 
respondents (59%, 236 persons). Chi square test shown that respondents tend to 
purchase international brand of chocolate bars than local brands which >f (1, n=400) 
= 249.640, p=O.OOO (p<0.05) whereby Crisp was the local brand that well accepted 
by 8% (32 persons) respondents and international brand, Cadbury was the main 
choice by 69.5% (278 persons) respondents. Both gender emphasized more on 
sensory attributes (55.8%, 223 persons), brand (65.3%, 261 persons), ingredients 
contents (57.3%, 229 persons) and price (59.5%, 238 persons) during purchase of 
chocolate bar. More female respondents (37.5%, 150 persons) read food labels 
compared to male respondents (14.8%, 59 persons). Respondents put less 
emphasis on packaging (25.8%, 103 persons), producer country (24.3%, 97 
persons), halal logo (30.3%, 121 persons) and free gift (0.3%, 1 person) during 
purchase of chocolate bar. Only 10.8% (43 persons) have knowledge on information 
mandatory to be labeled on food labels. There was 53% (212 persons) respondents 
realized that food producers were not allowed to make health claims based on 
nutritional values of food products. Overall, Malays respondents have better 
knowledge on halal than non Malays respondents. 

BAB1 

1.1 PengenaJan 

Makanan merupakan .keperIuan asas bagi memastikan kelangsungan hidup dan 

kesejahteraan kesihatan kita. Makanan ditakrifkan sebagai bahan atau produk. sarna 

ada yang telah diproses. separa diproses atau tidak diproses yang bertujuan untuk 

dimakan oleh manusia (Coppens et a/., 2006). Pemilihan dan pembelian makanan 

semakin kompleks berikutan kehadiran pelbagai jenis prod uk dan jenama yang 

terdapat di pasaran. Sistem perdagangan terbuka yang diamalkan oleh Malaysia 

membolehkan kemasukan produk jenama antarabangsa bersaing dengan prod uk 

tempatan. Misalnya, penubuhan World Trade Organisation (WTO) menggalakkan 

pelbagai produk makanan menembusi negara membangun seperti India dan China 

(Juric & Worsley, 1998). 

Pengguna memilih makanan berdasarkan beberapa faktor iaitu sensori, 

pemakanan, budaya dan agama, psikologi, keperluan sosial serta peruntukan 

belanja (Brown, 2000). Kebanyakan produk makanan seperti konfeksioneri, minuman 

berkarbonat dan makanan segera mendapat sambutan oleh pengguna yang tertarik 

dengan jenama (Junc & Worsley, 1998). Anning & Joyce (2001) mengaitkan produk 

jenama antarabangsa dengan kualiti yang tinggi dan gaya hidup baru manakala 

jenama tempatan bukan merupakan citarasa pengguna serta kurang mendapat 

sambutan. 

Pelanggan membuat keputusan pembelian berdasarkan ciri-cin kualiti 

tertentu. Ciri-ciri kualiti boleh dikategorikan kepada kualiti intrinsik dan kualiti 

ekstrinsik. Kualiti intrinsik merujuk kepada rupa wama, saiz, bentuk dan rasa 

manakala kualiti ekstrinsik meliputi harga, label makanan, jenama dan 

pembungkusan (Verbeke & Ward, 2006). Kebelakangan ini, peningkatan kesedaran 

dan minat pengguna telah mendorong pengeluar makanan untuk menghasilkan dan 

memasarkan produk yang mempunyai hubungan antara diet dan kesihatan 

(Goktolga et al., 2006). Misalnya, diet yang mempunyai kandungan lernak tepu dan 

kolesterol yang tinggi boleh meningkatkan paras kolesterol darah dan risiko penyakit 

jantung (Lin et al., 2004). Maka, pengeJuar makanan berusaha memastikan produk-

produk yang dihasilkan mempunyai nilai komersial di samping memenuhi permintaan 

pengguna tanpa mengabaikan aspek pemakanan produk tersebut. 

Dari aspek kepenggunaan, pelanggan mempunyai hak untuk mendapatkan 

rnaklumat mengenai pembelian sesuatu produk. Pelabelan makanan merupakan 

salah satu saluran umum untuk menyampaikan mesej mengenai kualiti produk 

rnakanan kepada pengguna (Nilsson et al., 2004). Label makanan merupakan ciri 

luaran yang boleh membantu pelanggan membuat kesimpulan mengenai kualiti 

prod uk, rnembentuk persepsi tentang kualiti, mempengaruhi sikap dan tingkah laku 

terhadap pembelian dan penyediaan makanan dan menentukan keputusan 

pembelian pada masa depan (Verbeke & Ward, 2006). 

Label makanan yang dilengkapi dengan nilai nutrisi makanan dan kandungan 

bahan membantu pelanggan mengenalpasti dan membeli produk yang berkhasiat 

dan selamat dimakan. Namun, kontroversi pula timbul apabila sesetengah produk 

makanan yang mengandungi bahan-bahan yang memberikan implikasi negatif 

terhadap kesihatan manusia misalnya, Monosodium Glutamate (MSG) yang 

digunakan sebagai bahan penambah perisa dalam makanan. Oi samping itu, isu 

halal atau haram sesuatu makanan amat diambil berat oleh pelanggan Muslim 

kerana pengambilan makanan yang tidak halal didapati bercanggah dengan Hukum 

Syarak/Syariah. Mereka mula mempersoalkan dan mengelak daripada mengambil 

makanan yang tidak disahkan halal dan tiada tanda halal (Mohamed Sadek, 2006). 

Misalnya, penggunaan gelatin sebagai pengemulsi, pemekat dan pengental 

dalam makanan seperti mentega, aiskrim dan jeli menimbulkan keraguan bahawa 

gelatin dihasilkan daripada kulit dan tulang khinzir (Persatuan Pengguna Pulau 

Pinang, 2006). Maka, Jabatan Kemajuan Islam Malaysia (JAKIM), MajJis Agama 

Islam Negeri (MAIN) dan Jabatan Agama Islam Negeri (JAIN) telah diberi peranan 

dan tanggungjawab untuk mengeluarkan logo halal kepada pengeluar makanan 

(Persatuan Pengguna Pulau Pinang, 2006). Semua pelanggan tidak kira Muslim atau 

bukan Muslim boleh merujuk kepada logo atau tanda halal tersebut sebagai panduan 

pembelian prod uk halal. 

Namun, persoalan utama yang dibangkitkan pelanggan mengenai piawaian 

logo halal bagi semua produk makanan masih belum menemui penyelesaiannya 

berikutan peraturan dan undang-undang makanan yang berbeza di antara negara 

pengeluar makanan halal dunia. Sebagai langkah penyelesaian, satu garis panduan 

piawai untuk pengesahan halal perlu diwujudkan agar logo halal universal digunakan 

sebagai pengiktirafan dan penerimaan oleh masyarakat antarabangsa (Faical, 2006). 

1.2 Objektif 

1. Menentukan kumpulan pengguna berdasarkan jantina dan umur yang membeli 

chocolate bar jenama tempatan dan antarabangsa. 

2. Mengenalpasti jenis, jenama dan ciri-ciri kualiti chocolate bar tempatan dan 

antarabangsa yang mempengaruhi kecenderungan membeli pengguna. 

3. Mengkaji pengetahuan pengguna tentang pelabelan makanan, nilai nutrisi dan 

logo Halal di Malaysia. 

Kajian ini memberi signifikasi terhadap industri pembuatan coklat di Malaysia 

dari aspek pembangunan produk yang lebih berkualiti agar dapat bersaing secara 

kompetitif dengan jenama antarabangsa yang lain. Nazaruddin & Suriah (2005) 

menyimpulkan bahawa kualiti coklat bergantung kepada ciri-ciri sensori (rupa bentuk, 

